
1.0 PENGHARGAAN 

Bismillahhirahmanirrahim 

Alhamdulillah, bersyukur kami kehadrat Allah S.W.T kerana dengan berkat serta 

keizinannya dapatlah kami menyempurnakan laporan dan projek tahun akhir ini. 

Sesungguhnya projek tahun akhir ini memberi satu gambaran yang jelas kepada apa yang 

di pelajari sepanjang tempoh pengajian disini dan juga menilai kebolehan melahirkan 

daya kreativiti dalam menghasilkan sesuatu benda baru yang memberi manfeat kepada 

kehidupan manusia. 

Ucapan setinggi -tinggi terima kasih kami kepada Penasihat Projek Prof. Dr. Ir. Ow Chee 

Sheng yang telah memberi tunjuk ajar ,nasihat ,galakan serta idea-idea beliau 

sumbangkan dalam menjayakan projek akhir kami. 

Tidak lupa kepada tenaga pengajar ,kakitangan Fakulti Kejuruteraan Mekanikal yang 

telah banyak memberikan ilmu, tunjuk ajar, sokongan serta galakan bagi menyelesaikan 

masaalah pengiraan dan hal -hal yang berkaitan bagi melicinkan lagi projek ini. 

Tidak lupa juga kami merakamkan jutaan terima kasih kepada pihak-pihak yang telah 

terlibat dalam menjayakan projek kani ini samaada secara langsung atau tidak langsung 

dari segi idea,data-data,kerjasama ,nasihat dan sebagainya. 

2.0PENGENALAN 

Sukan merupakan aktiviti riadah bagi mengisi masa lapang dan menyihatkat tubuh badan. 

Sukan golf, sememangnya sukan yang semakin hari semakin ramai yang ingin 

meceburinya. Malahan sukan ini semakin mendapat tempat dikalangan rakyat di negara 

ini. Ini dapat dilihat dengan jelas dengan pembangunan serta kewujudan kelab serta 

padang golf yang semakin bertambah di negara ini. Malahan padang golf yang terdapat di 

negara ini sering diadakan perlawanan bertaraf antarabangsa. Ini menunjukkan sukan ini 

semakin popular di negara ini 

Kelengkapan serta alatan (aksesori) bagi sukan ini sememangnya cukup banyak boleh 

didapati di pasaran. Malah, reka bentuknya juga cukup menarik dan harganya juga 

berpatutan. Malahan juga, setiap hari pengeluar peralatan sukan ini cuba untuk 

menambah serta meningkatkan kesesuain serta keupayaan produk mereka bagi 

kemudahkan pengguna. 

Berdasarkan kepada keperluan pengguna ini, kami telah cuba mengkaji serta menyelidik 

masaalah yang timbul dalam sukan ini terutamanya pada kelengkapan sukan ini.. 

Dengan itu, kami mendapati adalah baik jika kerusi menjadi satu elemen yang sesuai 

dengan digabungkan dengan troli atau beg golf bagi memudahkan pemain duduk 

seketika semasa menuggu giliran. Sedia maklum permainan golf biasanya dimainkan 

lebih dari seorang pemain. 

